Ucapjasa
YABhg. Datin Seri Paduka Seri Endon Binti Dato’ Mahmod

YABhg. Datin Seri Paduka Seri Endon Binti Dato’ Mahmood; selaku isteri kepada YAB Dato’ Seri Abdullah Hj. Ahmad Badawi, Perdana Menteri Malaysia yang dikasihi; adalah Wanita Pertama Malaysia, yang dihormati dan disanjungi oleh semua golongan dan lapisan masyarakat di negara kita yang tercinta ini.

Penghormatan dan kasih sayang yang diberikan kepada Datin Seri merupakan tanda terima kasih masyarakat yang tidak terhingga kepada Datin Seri atas segala tugas berat yang dilaksanakan oleh Datin Seri untuk memupuk rasa prihatin dan kasih sayang, tanpa batasan kaum dan kedudukan.

YABhg. Datin Seri merupakan puteri kembar kepada YBhg. Dato’ Mahmood dan YBhg. Datin Mariam. Pengalaman dan tanggungjawab Datin Seri sebagai kakak slulung kepada 10 orang adik beradik, menjadi asas yang kukuh kepada Datin Seri untuk menjadi seorang pemimpin yang bertanggungjawab dan disegani.

Ayahanda Datin Seri bekerja sebagai Pembantu Pegawai Perlombongan di Kampar, Perak daripada tahun 1951 hingga 1955. Mereka sekeluarga kemudian berpindah semula ke Kuala Lumpur. Semangat kekeluargaan yang tinggi telah dipupuk oleh kedua- dua ibu bapa Datin Seri sejak zaman kanak- kanak lagi.

YABhg. Datin Seri memperoleh pendidikan awal di Anglo- Chinese School, Kampar dan kemudianny di Sekolah Menengah Perempuan St. Mary, Kuala Lumpur. Di sinilah tempat di mana Datin Seri menerima pendidikan yang telah membentuk keintelektualan Datin Seri yang amat tinggi.

Sememangnya, jodoh dan pertemuan itu adalah kehendak Tuhan. Suatu detik yang amat manis dan tidak dapat dilupakan ialah pertemua pertama kali Datin dengan suami tercinta kira-kira 39 tahun yang lalu, semasa masing-masing bertugas di tempat yang sama di Jabatan Perkhidmatan Awam Malaysia.
Sepanjang 39 tahun hidup bersama selepas diijabkabulkan pada tahun 1965, YABhg. Datin Seri sentiasa bersama dan membantu suami tersayang. Kebahagian pasangan ini terus bersinar dan meriah apabila dikuarniakan dua orang cahaya mata serta menatu-menatu dan cucu-cucu tersayang.

Penglibatan YABhg. Datin Seri dalam kerja- kerja amal begitu terserlah apabila Datin Seri menjadi penaung kepada beberapa institusi kebajikan seperti Persatuan Kesihatan Mesra Kanak-Kanak Malaysia, PUSPANITA Kebangsaan, Bosnia Relief Fund, North Korea Children Fund dan Kosovo Welfare Fund.

Selepas Y.A.B. Daruk Seri Abdullah dilantik sebagai Timbalan Perdana Menteri, Datin Seri telah menubuhkan PENYAYANG dalam usaha membantu masyarakat. Melalui PENYAYANG, Datin Seri membantu masyarakat dengan mengukuhkan institusi kekeluargaan, tanpa mengira kaum, agama dan status.
YABhg. Datin Seri juga turut melibatkan diri dalam aktiviti-aktiviti untuk menyemai nilai-nilai murni di kalangan remaja, termasuk pelajar-pelajar di institusi pengajian tinggi. Selain itu, Datin Seri telah menghulurkan pelbagai bentuk bantuan dalam usaha Datin Seri untuk meningkatkan kebajikan generasi muda Malaysia.

Datin Seri juga bergiat dalam bidang penulisan, dengan penerbitan buku bertajuk ‘Seni Pakaian Kebaya Nyonya’. Ini turut diikuti dengan pameran Pakaian Kebaya Nyonya daripada koleksi Datin Seri sendiri. Datin berhasrat menyalurkan hasil jualan buku ini kepada Yayasan Budi Penyayang Malaysia.

Selain itu, minat dan cinta yang mendalam terhadap seni pakaian membawa Datin Seri gigih mengembangkan industri batik, sehingga Datin Seri diisyhtihar sebagai ‘Penaung Batik Malaysia’. Datin Seri mewujudkan ‘Piala Seri Endon’ untuk penyertaan dalam industri ini, di dalam dan di luar negara.
Sebagai tanda terima kasih dan penghormatan terhadap sumbangan Datin Seri kepada masyarakat dan negara, Datin Seri telah dikurniakan beberapa anugerah dan pingat kebesaaran seperti berikut:

1) Ahli Yang Pertama bagi Darjah Kebesaran Mahkota Kelantan Yang Amat Mulia (SPMK)

2) Seri Paduka Mahkota Selangor

3) Darjah Kebesaran Sultan Ahmad Shah Pahang Yang Amat Dimulia Peringkat Pertama (SSAP)

4) Ijazah Kehormat Doktor Kemanusiaan oleh Universiti Teknologi Malaysia, sempena Majlis Konvokesyen ke-33.

5) Pingat Emas Tun Fatimah daripada Majlis Kebangsaan Pertubuhan- Pertubuhan Wanita (NCWO), sempena Perayaan Ulang Tahun ke-41.

Sikap positif Datin Seri yang tidak mementingkan diri, menjadikan Datin Seri, Wanita Pertama yang menjadi contoh kepada kita semua. Ini jelas kelihatan daripada sikap penyayang dan naluri keibuan yang ditunjukkan oleh Datin Seri dalam usaha memperkukuhkan institusi ke;uarga, budaya dan warisan negara.

Namun, apa yang penting juga kita ketahui ialah YABhg. Datin Seri amat percaya bahawa nilai- nilai murni ini boleh dipupuk kepada semua rakyat negara ini melalui proses pendidikan, yang merupakan titik asas bagi pembangunan diri, keluarga, masyarakat dan negara.

Gabungan antara kepimpinan mesra, yang telah sebati dengan YABhg Datin Seri, dengan ketabahan diri dalam menghadapi cabaran hidup, dan minat yang mendalam terhadapr pembelajaran sepanjang hayat, jelas sekali mempunyau kesamaan dengan visi, misi dan nilai bersama Open University Malaysia (OUM).

Melalui kepimpinan cemerlang YABhg. DAtin Seri, akan bersinarlah cahaya gemilangan di puncak OUM, demi mendukung nilai- nilai yang kita sanjungi bersama, iaitu intergriti, dedikasi, prihatin, profesional dan inovatif. Keserasian ini akan menjadikan YABhg. Datin Seri Endon Dato’ Mahmood sebagai Canselor OUM pertama yang dikasihi, disanjung dan terbilang.

(Sumber- PRO Open University Malaysia) 
